
РЕЗЮМЕ
Мақолада педагогик таълим инновацион кластерининг инклюзив таълим самарадорлигини таъмин-

лашдаги имкониятлари ҳамда ижтимоий зарурати очиб берилган.
РЕЗЮМЕ

В статье раскрываются возможности и актуальность инновационного педагогическогообразователь-
ного кластера в обеспечении эффективности инклюзивного образования.

SUMMARY
The article reveals the opportunities and social needs of the innovative cluster of pedagogical education in 

ensuring the effectiveness of inclusive education.

Ботирова Ш.И.
Тошкент вилояти Чирчиқ давлат педагогика институти  “Ўзбек тили ва адаби-

ёти” кафедраси доценти, филология фанлари бўйича фалсафа доктори (PhD)
Таянч сўзлар: педагогик таълим, инновация, тажриба, ҳамкорлик, кластер, тамойил, 

лойиҳа, тузилма, натижа, адабиёт таълими, фан тармоқлари, ижтимоий шериклик “Таълимда 
ижтимоий шериклик”.

Ключевые слова: педагогическое образование, инновации, опыт, сотрудничество, кластер, 
принцип, проект, структура, результат, литературное образование, дисциплины, социальное пар-
тнерство «Социальное партнерство в образовании».

Key words: pedagogical education, innovation, experience, cooperation, cluster, principle, project, 
structure, result, literary education, disciplines, social partnership “Social partnership in education”.

ПЕДАГОГИК ТАЪЛИМ ИННОВАЦИОН КЛАСТЕРИ ТАЪЛИМДА
ИЖТИМОИЙ ШЕРИКЛИК ТАМОЙИЛИ

Педагогик таълим инновацион кластери муайян фан соҳаси доирасида хусусий 
методологик аҳамият касб этади ва уни амалиётга татбиқ этиш механизмларини 
ишлаб чиқиш бугунги куннинг долзарб масалаларидан ҳисобланади. 

Бугунги кунда жамиятга мустақил равишда масъулиятли қарорлар қабул қила 
оладиган, ҳамкорлик қила оладиган, ҳаракатчан, ностандарт ва креатив фикрлаш 
кўникмасига эга ҳамда мамлакат тақдири учун жавобгарлик ҳисси ривожланган 
зиёли, ахлоқли ходимлар керак. Бу вазифаларни амалга оширишнинг шартларидан 
бири эса мактабгача ва умумий ўта таълимнинг олий таълим билан ҳамкорлик анъа-
налари ва тажрибасидан фойдаланишдир. 

Педагогик таълим кластери доирасида адабиёт таълими мисолида умумий ўрта 
таълим субъектининг роли ва аҳамияти қуйидаги йўналишларда кўзга ташланади:

1. Таълимда ижтимоий шериклик тамойилига асосланган ҳамкорликни йўлга 
қўйиш.

2. Адабиёт таълимида ўзаро ҳамкорликка асосланган ўқитиш технологияларини 
ишлаб чиқиш.

3. Адабиёт таълимида ўзаро ҳамкорлик шаклларини аниқлаштириш.
4. Адабиёт таълимида кластер ҳамкор субъектларининг вазифаларини белгилаб 

олиш ва тавсифлаш.
5. Адабиёт ўқитишни такомиллаштиришга қаратилган инновацион лойиҳалар 

ишлаб чиқиш ва уларни “мактаб-лаборатория”ларда тажриба-синовдан ўтказиш.
6. Адабиёт таълимида илмий салоҳият оқимини тартибга солиш орқали мактаб-

гача ва умумий ўрта таълим муассасаларида таълим ва тарбия самарадорлигини оши-
риш. 

Мамлакатимизда таълим тизимни тўғри ташкил қилиш доимо давлат фаолияти-

нинг муҳим таркибий қисми, таълим олиш эса муҳим қадрият ҳисобланиб келган, 
чунки у жамиятнинг иқтисодий ривожланиши учун асос, ижтимоий барқарорлик 
омилларидан бири, интеллектуал ресурснинг ўсиш манбаи ва аҳолининг маънавий-
ахлоқий салоҳиятидир. Ҳозирги кунда аҳолининг таълимга бўлган эҳтиёжи ортиб, 
олий таълимга талабгорлар сони кўпайиб бормоқда. Бугунги янги Ўзбекистон шаро-
итида турли типдаги таълим муассасалари тармоғи кенгаймоқда, улар ўртасидаги 
алоқалар мустаҳкамланмоқда, айни пайтда такомиллашиб, мураккаблашиб ҳам 
бормоқдаки, таълим инфратузилмасида бошқарув, методик ва илмий-тадқиқот хиз-
матларининг шаклланиши натижасида кадрлар базаси мустаҳкамланишига, таълим-
нинг шакли, мазмуни ва усуллари янгиланишига ҳамда билимнинг ҳаётий аҳамиятини 
оширишга қаратилган таълим беришга эътибор қаратилмоқда. 

Педагогик таълим инновацион кластери таълимда ижтимоий шериклик тамойи-
лини қўллаб-қувватлайди. Ижтимоий шериклик таълимий, илмий, услубий ресурс-
ларни мактабгача таълимдан олий ўқув юртларигача тақсимланишига, ҳамкорликдаги 
фаолиятини тўғри йўналтириш ва ривожлантиришга ёрдам беради. Таълим соҳасини 
ривожлантириш учун жамият ресурсларидан унумли фойдаланиш, таълим субъект-
ларининг таълим хизматлари бозорида рақобатбардошлик қобилиятини шаклланти-
риш учун таълим жамоаси ва кластер ҳамкор субъектларининг ҳаётий тажрибасини 
тўплаш, ижобий жиҳатларни оммалаштириш лозим. 

Ижтимоий шериклик барча ҳамкорлар учун умумий бўлган устувор истиқболни 
кўзлаган ҳолда самарали ва муваффақиятли ҳаракат қилиш имконини беради. Ижти-
моий шерикликка асосланган тадбирлар мажмуи ҳамкорликка жалб этилган жамият 
аъзоларига энг самарали ва тежамкор ёрдам кўрсатиш имконини беради. Бундай 
ҳамкорликка асосланган умумий ўрта таълим мактаби ва олий таълим муносабати 
қуйидаги механизмларга асосланмоғи лозим: 

- очиқлик ва ҳамкорлик; 
- ривожланиш, мулоқот ва фикр алмашишга эҳтиёж; 
- жамиятда кўрсатилаётган таълим хизматлари сонини оширишга қаратилган 

ҳамкорлик ва бошқалар.
Ҳозирги кунда “таълимда ижтимоий шериклик” тушунчасининг ягона таърифи 

йўқ. Хорижий, жумладан, рус тадқиқотчилари томонидан ушбу тушунчага нисбатан 
айрим таърифлар берилган: 

1. Таълим муассасаларининг меҳнат бозори субъектлари ва муассасалари, давлат 
ва маҳаллий ҳокимият органлари, жамоат ташкилотлари билан ўзаро ҳамкорлигининг 
алоҳида тури бўлиб, у жараённинг барча иштирокчилари манфаатларини максимал 
мувофиқлаштириш ва амалга оширишга қаратилади.  

2. Ишонч, умумий мақсад ва қадриятлар, ихтиёрий ва узоқ муддатли муносабат-
лар, шунингдек, ҳамкорлик ва ривожланиш натижасида томонларнинг ўзаро масъу-
лиятини тан олиш билан тавсифланадиган таълим жараёни субъектлари ўртасидаги 
биргаликдаги фаолиятнинг алоҳида тури.   

И.М.Реморенконинг фикрига кўра, таълимга нисбатан ижтимоий шериклик деб 
қуйидагилар тушунилади: 

- муайян мутахассислар жамоасининг ижтимоий гуруҳлар ўртасида содир 
бўлувчи таълим тизими доирасидаги ҳамкорлиги; 

- таълим тизими ходимларининг ишлаб чиқаришнинг бошқа соҳалари вакилла-
рига мурожаат қилиш орқали киритадиган ҳамкорлиги; 

- фуқаролик жамиятини шакллантиришга кўмаклашувчи ижтимоий ҳаётнинг 
махсус соҳаси сифатида таълим тизими ташаббуси билан содир бўлувчи ҳамкорлик. 

Бизнингча, таълимда ижтимоий шериклик масаласини кластер ёндашувидан 
алоҳида ҳолда тасаввур қилиб бўлмайди. Чунки ижтимоий шерикликдан кўзланган 
мақсад кластер моҳияти ва тамойилларида ўз ифодасини топган.  Демак, хорижий 
олимларнинг мазкур тушунчасига берган таърифларида унинг кластер ёндашуви 
билан алоқадорлигининг акс этмаганлиги ушбу таърифлар ислоҳ қилишга муҳтож 
эканлигини кўрсатади. Шундан келиб чиққан ҳолда биз “таълимда ижтимоий шери-
клик” тушунчасининг қуйидаги таърифини таклиф қиламиз: таълим билан алоқадор 
субъектлар, давлат ва маҳаллий ҳокимият органларининг ихтиёрий ва узоқ муддатли 
кластер ёндашув тамойилларига асосланган ўзаро манфаатли ҳамкорлик шаклидир.  

Тошкент вилояти таълим тизими ривожланишининг ҳозирги босқичида ада-
биёт фанини бир қатор ўзига хос хусусиятларга эга. Ҳудудда ўқитувчиларга 
бўлган эҳтиёжнинг тўла қондирилмаганлиги, таълим хизматлари бозорида рақобат 
муҳитининг йўқлиги табиий равишда ўқитувчилар салоҳиятига салбий таъсир 
кўрсатиб келмоқда. Шунингдек, ҳудудда адабиёт таълими мисолида ўзаро манфа-
атли ижтимоий шериклик назарда тутилмаган. Бизнингча, зудлик билан мактбгача ва 
умумий ўрта таълим муассасаларига ўқув-услубий ёрдам беришни амалга ошириш 
зарур. Бундай шароитда институтда ташкил қилинган методик машғулотлар шакл ва 
мазмун жиҳатдан тизимли, мактаблар билан ҳамкорлик учун очиқ бўлиши керак, деб 
ҳисоблаймиз. Бизнингча, бундай шароитда ҳудудда ўқитувчиларга бўлган эҳтиёжни 
тезкор ва сифатли қондириш масаласи Чирчиқ давлат педагогика институтида ҳудудда 
ўқитувчиларга эҳтиёж мавжуд таълим йўналишларини дуал таълим шаклига ўтказиш 
билан таъминланиши мумкин. Бўлажак ўқитувчиларни тайёрлашнинг амалиётга 
асосланган шакли ҳудуддаги умумтаълим мактаблари билан педагогик олий таълим 
муассасалари ўртасидаги манфаатли ҳамкорликни таъминлайди.   

РЕЗЮМЕ

Ушбу илмий мақолада педагогик таълим кластери занжирида умумтаълим мактабларининг адабиёт 
фанини ўқитиш мисолидаги ўрни ва аҳамияти, мактабгача ва олий таълим билан ҳамкорлиги масаласи ёри-
тилади ҳамда педагогик таълим инновацион кластери таълимда ижтимоий шериклик тушунчасига таъриф 
ва ижтимоий шериклик тамойилини қўллаб-қувватлаш хусусида фикр мулоҳазалар билдирилади.

РЕЗЮМЕ
В данной научной статье обсуждается роль и значение среднего образования в цепочке кластеров педа-

гогического образования на примере учебной литературы, сотрудничества с дошкольным и высшим обра-
зованием, а также дается комментарий к определению социального партнерства в кластерном образовании 
педагогического образования и поддерживается принцип социальное партнерство.

SUMMARY
This scientific article discusses the role and importance of secondary education in the chain of clusters of 

teacher education using the example of educational literature, cooperation with preschool and higher education, 
and also provides a commentary on the definition of social partnership in cluster education of teacher education and 
supports the principle of social partnership.

